
TATA IBADAH FEMAOSO YESU SI 2 
SENIN, 10 APRIL 2023, BNKP JEMAAT PADANG 

Pukul : 10.30 WIB 
 
1.​ FANGOWAI BA FOGAONI 

(Tedöni dorosi1, möi ndra sohalöwö bakha ba gosali, ba lahalö wangahono dödö banua niha 
Keriso ba wangondrasi ba ba wasumangeta khö Lowalangi) 
a.​ Fangowai  

Liturgos​ :​ Ya’ami banua Zo’aya, No oi owulo ita oi faondra ba wa’owuawua dödö, 
me no maoso Zo’aya ya’ita Yesu Keriso moroi ba ngai zi mate. Andrö, ba 
döi Yesu ma’owai ami, Ya’ahowu!, no maoso Keriso! 

Jemaat​ :​ Ya'ahowu! Duhu No Maoso Keriso! 
Liturgos​ :​ Ya faofao khömi Lowalangi!  
Jemaat​ :​ Ya fao khöu Geheha-Nia! 
 

b.​ Fogaoni 
Liturgos​ :​ Da ta honogö dödöda wangondrasi Yehowa, da ta’erönusi tödöda 

wamakao si no itaögö So’aya ya’ita Yesu Keriso, manunö ita moroi 
ba Mbuku Zinunö No. 

 

 
2.​ FANGA’ARO’ÖWA’OWULO (VOTUM) 

1Böi tobali tabitabi wamalua migu he na lö Torosi ba ma Koko. 



Liturgos​ :​ Datahonogö dödöda ba wariawösa, ba ba wahasambua khö Lowalangi, 
(muzizio zato) 
No owulo ita ba da’e, ba döi Lowalangi Ama, ba ba döi Nono-Nia Yesu Keriso, 
ba ba döi Geheha Ni’amoni’ö. Fangorifida ha ba döi Yehowa si no momböi 
banua si yaẅa awö danö… 

Jemaat​ :​ Yaduhu! 
Liturgos​ :​ Ba na lõ mususugi Keriso, ba si lõ boto wamatimi andrõ, ba lõ si tebulõ ami ba 

horömi; Ba iada’e, ba no mususugi Keriso, moroi ba ngai zi mate. (I Kor. 15 : 
17 ba 20a). HALELUYA! 

Jemaat​ :​ Manunö 

 
Liturgos​ :​ Mangandrõ ita, "He Yesu Keriso So’aya ya’aga, Sangorifi ösi gulidanõ andre. 

Ma’andrõ saohagõlõ khõ-U me no Õlaŵa wa’abõlõ horõ ba fa’amate ba 
wemaoso-Mö andrö. Iada’e lõ sa’ae ata’u ndra’aga ba lumö wa’abõlõ 
wa’amate andrõ, me no maoso Ndra’ugõ ba wangorifi ya’aga. No alõmõ 
wa’amate andrõ ba wemõna, No Õ’efa’õ ndra’aga ba wa’abõlõ zogõmigõmi ba 
no Õ’ohe ndra’aga ba haga. No Ö’efa’ö ndra’aga moroi ba wesu horõ, irege 
tobali ndra’aga ono khö Lowalangi Ama. He Yesu Keriso no Öfaogö ndra’aga 
ba wa’amate-Mö ba tesusugi göi ndra’aga ba wemaoso-Mö andrö, ma’andrö 
khö-U böi bulö’ö khöma howuhowu-Mö, me Ya’ugö zamatörö banua si yawa 
awö danö i’otarai da’e irugi ba zi lö aetu, Yaduhu!" Mudadao Zato 

Liturgos​ :​ Manunö ita moroi ba Mbuku Zinunö No. 



 

3.​ FOMBASO TAROMA LI LOWALANGI (AF) 
Liturgos​ :​ Da tafondrondrongo daroma Li Lowalangi, tehalö moroi ba zura Yobi 19 : 

25 - 27 

25 Ba u’ila: sauri zangorifi ya’odo, ba ifazawa dania ia, safuria, 

yawa gawugawu andrõ.​
26 Ba na no adudu guligu andre, ba anehedo Lowalangi, lõ õsigu 

andre!​
27 U’ila dania ia, fangorifigu, hõrõgu ya’õ zangila ya’ia, ba tenga 

niha bõ’õ: ariri dõdõgu, barõ dotogu! 

 
Liturgos​ :​ Si manö daroma Li Lowalangi, da tatema’ö faoma sinunö moroi ba Mbuku 

Zinunö Numero 114 
Jemaat​ :​ Manunö 



 

 
4.​ FANGANDRÖ FANGEFA HORÖ 

Liturgos​ :​ Ya’ami ira talifusö, Na taŵa’ö lö horöda, ba talimo ita, ba si duhu lö’ö ba 
dödöda. Na ta’ombakha’ö horöda, ba lö faröi Ia, ba no satulö Ia, fa I’efa’ö 
khöda horö andrö, Ihaogö ita, awö wa Iheta fefu zi lö atulö. Andrö da möi ita 
föna Lowalangi si fao fangidengide’ö ba wangombakha horöda, muzizio 
zato… 
Mangandrö ita2: 
He So’aya ya’aga Yesu Keriso si mate ba röfa ba hili Gologata, ba si no maoso 
moroi ba ngai zimate. Faduhu dödöma ba daroma Li-Mö me Õwa’ö: “Ya’odo 
wemaoso ba fa’auri, samati khõ-Gu, ba auri, heŵa’ae mate ia.” Ba hiza, ba lala 
wa’aurima sero ma’ökhö asese ma’ositengagö ba ma osilö’ögö Ndra’ugö 
So’aya, me ma’o’ö nifakhoi dödöma samösa. Bologö dödö-U khöma, ba be’e 
aefa khöma horöma andrö. Hakhösi dödö-U khöma So’aya, böi tehe tekiko, 
törötõrõ tödö-U wa’ebua dödö-U awõ wa’ahakhö dödö-U khöma. Böi bulõ’õ 
ndra’aga moroi ba wa’omasi ba ba wangorifi andrö si no öhönagö ba zamati 
khö-U.. 
Mangandrõ ba dõdõ zamõsana fõna Lowalangi.....1 irugi 2 meniti. 
Hakhõsi dõdõ-U khõma Ama, ba be’e aefa khõma horõma andrõ ma’afefu. 
Yaduhu! 
 

Liturgos​ :​ Manunö Na Ubini’ö Horögu Khö Yesu 
Jemaat​ :​ Manunö 

2Fangandrö fangefa horö bö’önia tola mufaigi ba nga’örönifaogö sitölu, faosatö si I. 



 
 
Liturgos​ :​ Si manö sa wa’omasi Lowalangi nösi gulidanö, no Ibe’e Nono-Nia andrö, si ha 

sambua, ena’ö lö tekiko dozi samati khö-Nia, ena’ö so khöra wa’auri si lö 
aetu (Yohane 3:16) Lakhömi khö Lowalangi si yawa! 

Jemaat​ :​ Manunö 

 
 

Liturgos​ :​ Dumadao Zato! 
 

5.​ FOMBASO TAROMA LI LOWALANGI (AB) 
Liturgos​ :​ Da tafondrondrongo daroma Li Lowalangi, tehalö moroi ba zura Yohane 

11 : 17 - 27 

17 Ba me irugi Yesu, ba irongo, no õfa bonginia ba lewatõ.​
18 Ba ahatõ ba Yeruzalema Mbetania andrõ, so dua mbadu 

fofanõ.​
19 Ba no ato niha Yehuda, si mõi khõ ndra Marata Maria, ba 

wondrara tõdõra, ba khõ dalifusõra andrõ.​
20 Ba me irongo Marata so Yesu, ba ifaondragõ, ba dumadao 



yomo Maria.​
21 Ba imane Marata khõ Yesu: He Tua, ena’õ na ho so ndra’ugõ 

ba da’e, ba lõ mate mena’õ dalifusõgu andrõ.​
22 Ba iada’e gõi, ba u’ila, hadia ni’andrõu khõ Lowalangi, ba 

ibe’e khõu Lowalangi.​
23 Imane khõnia Yesu: Maoso dania dalifusõu andrõ.​
24 Imane khõnia Marata: U’ila sa, maoso ia dania, ba wemaoso 

andrõ na luo sa furia​
25 Imane khõnia Yesu: Ya’odo wemaoso ba fa’auri, samati 

khõgu, ba auri, he wa’ae mate ia.​
26 Ba dozi sauri, samati khõgu, ba lõ mate, irugi zi lõ aetu. 

Hadia, faduhu dõdõu ba da’õ?​
27 Imane khõnia: E, Tua, mamati sa’ae ndra’o, wa Keriso andrõ 

ndra’ugõ, Ono Lowalangi, si mõi ba guli danõ. 
 

Liturgos​ :​ Ya’ahowu zamondrongo taroma Li Lowalangi ba same’e ba dödö (Luka 11:28) 
Jemaat​ :​ Yaduhu! 

6.​ FAMALUA HALÖWÖ NI’AMONI’Ö FAMAYAGÖ IDANÖ3(Na So) 
7.​ FASÖMBATA 

Liturgos​ :​ Iada’e tebe’e khöda ginötö ba wolohe fasömbatada khö Lowalangi. 
Ta’osamuzaigö wame’e, he fasömbata siföföna, ba simanö göi zi mendrua awö 
zi medölu. Ba siföföna ua datafondrondrongo Li Lowalangi me imane, “Ba 
da’ö niwa’ögu: Na so zangatalisi tanömö, ba lö oya’oya ibasi, ba na so zi lö 
alimagö tanömö, ba oya göi ibasi dania. Ba balazi dödö zamösana; böi abu 
dödö, ba tenga niforege; si no aoha gölö fame’e, da’ö sa zomasi Lowalangi. (II 
Korindro 9:6-7). 
Ta’owuloi wasömbata khö Lowalangi, manunö ita moroi ba Mbuku Zinunö No. 
261 

3Na so Wamayagö Idanöba ba da’ö tefaogö Duho Wamati, ba lö sa’ae mufalua ia aefa huhua sebua.  



 
 
...................................... Te’owuloi wasömbata............................ 
 

Liturgos​ :​ Da tafasao wasömbatada andre föna Lowalangi, musindro ita fefu. 
[Koordinator Pelayan mangandrö. Na inötö wama'ema fasömbata Ni'ofulu, 
aefa wangandrö Koordinator Pelayan, ba ifa'ema Daroma Li Lowalangi 
Sangai Huhuo Sebua (Pendeta)] 

Liturgos​ :​ Dumadao zato… 
8.​ PUJI-PUJIAN (Koor/Vocal Group) 

 
9.​ KHOTBAH 

Liturgos​ :​ Da tafa’anö dödöda wamondrongo taroma Li Lowalangi, manunö ita moroi ba 
Mbuku Zinunö No. 163 



 
 

Pengkhobah naik ke atas mimbar 
Pengkhotbah​ :​ Ya irorogö dödömi, awö gera’erami fa’ohahau dödö andrö, khö Lowalangi, 

sabölö moroi ba gera’era niha fefu, ba khö Keriso Yesu. Mangandrö 
ita.....Yaduhu. 
a.​ Fombaso taroma Li Lowalangi (molo’ö perikopen ). 
b.​ Fanuriaigö 
c.​ Nitanö ba dödö 
d.​ Fangandrö Fanga’aro’ö huhuo 

 
Jemaat​ :​ Manunö  



 
10.​TUHO WAMATI4 

Liturgos ​ :​ Me no tarongodaroma Li Lowalangi, ba da tafaogölidawamaduhu’ö 
famatidaya’ita nihaKerisofönaLowalangi, muzizio ita fefu…  
Endronga li da… 
-​ Ya’o mamati khö Lowalangi Ama si lö ambö fa’abölö, Somböi banua 

si yaẅa awö danö. 
-​ Ya’o mamati khö Yesu Keriso, So’aya ya’ita, Ono Lowalangi si ha 

samösa, nitema nina-Nia Maria khö Geheha Ni’amoni’ö, ono nono 
alawe Ia, no manaögö huku Ia, barö mbawa Fondrio Filato, teforöfa 
Ia, mate ba lako’o. No möi Ia ba mbanua niha tou, no maoso Ia moroi 
ba ngai zimate me no irugi tölu ngaluo. No manahae Ia, möi ba 
zorugo, dumadao ba gambölö Lowalangi Ama si lö ambö fa’abölö. 
I’otarai da’ö mangawuli Ia dania ba wanguhuku niha sauri, awö zi no 
mate. 

-​ Ya’o mamati khö Geheha Ni’amoni’ö, ba ufati ha sambua mbanua 
ni’amoni’ö, fefu niha Keriso, ba fa’awösa niha ni’amoni’ö, ba fangefa 
horö, ba femaoso mboto zimate, ba fa’auri silöaetu. Yaduhu. 
 

Dumadao Zato 
Liturgos ​ :​ Ia da’e da tafondrondrongo Warta Jemaat… 
 

11.​WARTA JEMAAT 
12.​MANUNÖ 

Liturgos ​ :​ Manunö ita moroi ba Mbuku Zinunö No. 

4Na so Wamayagö Idanö ba da’ö tefaogö Duho Wamati, ba lö sa’ae mufalua ia aefa huhuo sebua. 



 
 

13.​FANGANDRÖ SALAHI + FAMATENGE + HOWUHOWU5 
Pengkhotbah​ :​ Musindro ita fefu, mangandrö ita: ..... (tetohugö) : Ba döi Zo’aya ya’aga 

Yesu Keriso, si no mamahaö ya’aga ba wangandrö mamane:…. 
Pengkhotbah+ 
Jemaat​ :​ He Ama khöma si so ba zorugo, ya te’amoni’ö döi-U. Ya tobali banua-U 

fefu niha, ya itörö zomasi Ndra’ugö, hulö ba zorugo, ya simanö göi ba 
gulidanö. Öma sirugi ma’ökhö be’e khöma ma’ökhö andre. Ba efa’ö 
khöma horöma, simane fangefa’öma sala ba zi so sala khöma. Böi ohe 
ndra’aga ba wanandraigö, efa’öga ba zi lö sökhi. Me ya’ugö 
zamatöröbanua-U, ba sokhö fa’abölö, awö lakhömi, irugi zi lö aetu. 
Yaduhu 

Pengkhotbah​ :​ Mi’angawuli sifao fa’ohahau dödö, yatobali ami banua niha Keriso, 
sama’anö tödö ba wombalombaloi fe’aso Zo’aya, ba samaduhu’ö Ya’ia ba 
lala wa’aurimi sero ma’ökhö, ba mitema (tatema) howuhowu Lowalangi:  
-​ Ya mufahowu’ö ami (ita) Lowalangi, Ya murorogö ami (ita) 
-​ Ya mufohaga mbawa-Nia khömi (khöda), Ya mu’ebua’ö dödö-Nia 

khömi (khöda) 
-​ Ya mufalemba hörö-Nia khömi (khöda), Ya mube’e wa’ohahaudödö 

khömi (khöda) fefu. Yaduhu! 
Jemaat​ :​ Manunö 

5Na so Wemanga Gö Ni’amoni’öba tefalua aefa gangombakhata.Fangandrö Salahi,  FangandröZo’aya, awö Howuhowu mufaogö 
manö ba agendre Wemanga Gö Ni’amoni’ö. 



 
 
Pengkhotbah​ :​ Ya’ahowu!6 
Jemaat​ :​ Ya’ahowu! 

 

6Na no aefa muwa’ö Ya’ahowu ba lahalö wa’ahono dödö banua niha Keriso, gasagasa da’ö möi föna ba mbawandruhö sebua ndra 
sangai halöwö ba wara’usa tanga ba mbanua niha Keriso sangawuli. 


